
Na osnovu člana 4. Zakona o Vanjskotrgovinskoj komori Bosne i Hercegovine ( «Sl. glasnik BiH» 
broj 72/2013), člana 39. Statuta Vanjskotrgovinske komore BiH („Sl. glasnik BiH“ broj 52/14- 
prečišćen tekst) i tačke III Izmjene osnova postupka i kriterija obrazovanja strukovnih i 
specijaliziranih asocijacija u Vanjskotrgovinskoj komori BiH broj: VTK-341-7/03, Skupština IKT 
Asocijacije BiH na sjednici održanoj 01.10.2021. godine, donijela je 

 
 
 

P R A V I L N I K 
O ORGANIZACIJI I RADU IKT 

ASOCIJACIJE  BOSNE I HERCEGOVINE 
 

 
I OPŠTE ODREDBE 

Član 1. 

Pravilnikom o organizaciji i radu IKT(Informaciono Komunikacione Tehnologije) Asocijacije BiH 
( u daljem tekstu: Pravilnik ) bliže se uređuju: 

 
• Status i članstvo IKT Asocijacije BiH (u daljem tekstu: Asocijacija), 

• principi i način rada, 

• zadaci, 

• prava i obaveze članova, 

• unutrašnja organizacija, 

• odlučivanje i 

• finansiranje. 
 

II STATUS 
 

Član 2. 

 
Asocijacija se organizuje i funkcioniše u okviru Vanjskotrgovinske/Spoljnotrgovinske komore 
Bosne i Hercegovine ( u daljem tekstu:Komora), bez svojstva pravnog lica. 
Shodno Statutu Komore, Asocijacija je oblik interesnog udruživanja izvozno orjentisanih 
preduzeća iz Bosne i Hercegovine čija je osnovna djelatnost po SKD klasifikaciji sljedeća: 

 
Područje C-26-Proizvodnja računala te elektroničkih i optičkih 

proizvoda, C-27-Proizvodnja električne opreme 

Područje G-46-Trgovina na veliko, osim motornim vozilima i 
motociklima, G-47-Trgovina na malo, osim motornim vozilima 
i motociklima, 

Područje J-58-Izdavačke djelatnosti, 
62-Računarsko programiranje, savjetovanje i djelatnosti povezane s 
njima, 63-Informacijske uslužne djelatnosti, 

61-Telekomunikacije, 
60-Emitovanje radijskog i televizijskog programa, 

Područje N-77-Iznajmljivanje i davanje u zakup uredskih strojeva, opreme, 
Područje S-95-Popravak računara i predmeta za ličnu upotrebu i domaćinstvo.

Član 3. 

 
Prava i dužnosti člana Asocijacije su prava i dužnosti člana Komore utvrđena Zakonom i njenim 
Statutom. 

 
 

III PRINCIPI ORGANIZACIJE I RADA 

 
Član 4. 

 
Principi na kojima je zasnovano osnivanje, rad i odlučivanje u Asocijacije su: 

• usklađivanje aktivnosti prema potrebama i interesima članova, 

• aktivna poslovna komunikacija među članovima, 

• usklađivanje i predstavljanje strukovnih i poslovnih interesa članova, 

• komunikacija i saradnja sa nadležnim državnim organima i drugim institucijama u BiH, 

• aktivno učešće u pripremi zakonskih i podzakonskih akata i mjera ekonomske 
politike iz nadležnosti Asocijacije, 

• saradnja sa istim i sličnim institucionalnim oblicima i organizacijama u inostranstvu, 

• saradnja sa privrednim komorama entiteta i Brčko Distrikta i odgovarajućim 
asocijacijama          osnovanim u njihovom okviru, 

• saradnja sa ostalim asocijacijama organizovanim u okviru Komore, kao njenim 
organima i tijelima, 

• ravnopravnost u iznošenju stavova i odlučivanje i 

• javnost rada. 
 

IV RAD ASOCIJACIJE 

 
Član 5. 

 
Rad Asocijacije je javan. 
Izuzetno, javnost se može isključiti ili ograničiti kada se razmatraju dokumenta i podaci povjerljive 
prirode, odnosno kada to nalažu opšti interesi. 

Informacije i podatke o radu Asocijacije mogu davati predsjednik i potpredsjednici Asocijacije, 
sekretar Asocijacije i ovlaštene osobe Komore i oni su odgovorni za njihovu istinitost. 

 
Član 6. 

 
Asocijacija ne može svojim aktivnostima nanositi štetu ostalim Asocijacijama, udruženjima, 
grupacijama i njihovim članovima i dovoditi u neravnopravan položaj druge djelatnosti, odnosno 
grane privrede. 

 
Član 7. 

 
O poslovima i pitanjima iz svog djelokruga Asocijacija samostalno donosi prijedloge i zaključke, 
pridržavajući se smjernica i stavova Skupštine Asocijacije i nadležnih organa i tijela Komore i 
ustaljenih običaja poslovnog morala



 
 

4 
 

 
 

Član 8. 

 
Asocijacija, u okviru svoje djelatnosti, radi rješavanja određenih pitanja i preduzimanja 
odgovarajućih mjera od interesa za njene članove, može samostalno utvrđivati i putem Komore 
upućivati prijedloge nadležnim državnim organima i privrednim komorama entiteta i Brčko 
Distrikta, vodeći pri tom računa o ukupnom interesu privrede BiH. 

 
Član 9. 

 
Asocijacija može, u saradnji sa organima i tijelima Komore pokretati inicijative i predlagati 
nadležnim državnim organima mjere ekonomske politike, koje su od interesa za poslovanje njenih 

članova. 

 
Član 10. 

 
Stručna pitanja, problematika i zadaci iz djelokruga rada Asocijacije, zavisno od njihove prirode, 
razmatraju se i rješavaju u okviru Odbora Asocijacije, njihovih radnih tijela (komisija) i drugih 
oblika organizovanja. 
 
 

V ZADACI ASOCIJACIJE 
Član 11. 

 

Zadaci Asocijacije proizilaze iz zadataka Komore, s tim da Asocijacija svoju aktivnost usmjerava 
prema potrebama i interesima članova, a naročito na: 

• izrada strategije razvoja članova Asocijacije, u okviru ukupne strategije razvoja BiH, 

• izrada godišnjeg plana rada, 

• pokretanje, učešće i koordinacija bilateralnih sporazuma i aktivnosti vezanih za nastup i 
realizaciju poslova članova na tržištima pojedinih zemalja, te njihov zajednički nastup sa 
preduzećima iz drugih zemalja na tržištima trećih zemalja, 

• praćenje i podsticanje razvoja tehnologija, standarda i unapređenje kvaliteta rada, 

• praćenje i predlaganje donošenja nove ili izmjena postojeće zakonske regulative u oblasti 
bankarskog sistema, carinske politike, osiguranja, podsticajnih mjera za izvoz roba i 
usluga, itd., u okviru Komore, 

• koordinacija i realizacija aktivnosti na upoznavanju članova sa mogućnostima i propisima 
vezanim za pojedine zemlje, a iz kojih proizilaze zadaci Asocijacije i od interesa su za 
članove, 

• koordinacija aktivnosti na edukaciji i osposobljavanju kadrova za rad na 
vanjskotrgovinskim poslovima, u domenu struke i potrebnih znanja za rad u inostranstvu, 
kroz učešće i organizaciju međunarodniih stručnih skupova, okruglih stolova i sl. 

• saradnja sa organizacijama, BH institucijama i organima u zemlji i inostranstvu na 
ostalim    poslovima i aktivnostima od interesa za članice, 

• izrada stručnih publikacija, analiza i ekonomskih istraživanja vezanih za rad Asocijacije, 

• izrada kataloga i drugih promotivnih materijala, 

• učešće u organizaciji sajmova i bilateralnih susreta u zemlji i inostranstvu 

• obavljanje drugih poslova koji su u interesu članova, a koji su u nadležnosti, ili su 
povjereni Asocijaciji, 

 
Osim navedenih zadataka Asocijacija obavlja i druge poslove od interesa za članice.

VI PRAVA I DUŽNOSTI ČLANOVA ASOCIJACIJE 

 
Član 12. 

 
Članovi Asocijacije imaju identičan status u pogledu prava, obaveza i odgovornosti. Prava, 
obaveze i odgovornosti članova Asocijacije su naročito da: 

 
• upravljaju aktivnostima i unapređuju organizaciju rada Asocijacije, 

• pokreću inicijative i utvrđuju prijedloge za donošenje mjera iz oblasti BH razvojne i 
ekonomske politike, privrednog sistema i ekonomskih odnosa sa inostranstvom, a koje 
proizilaze iz zadataka Asocijacije, a od interesa su za njene članove, 

• razmjenjuju informacije od interesa za uspješno obavljanje djelatnosti, 

• ostvaruju saradnju sa srodnim preduzećima u pojedinim zemljama sa ciljem ostvarivanja 
saradnje po pitanjima od zajedničkog interesa, 

• uredno ispunjavaju svoje obaveze prema Komori i 

• pridržavaju se normi poslovnog morala utvrđenih aktima Komore. 
 

VII ORGANIZACIJA ASOCIJACIJE 
 

Član 13. 
 

Članovi upravljaju radom i poslovima Asocijacije putem Skupštine, Odbora Asocijacije i      drugih 
oblika organizovanja koji se po potrebi mogu formirati u okviru Asocijacije. 

 

Skupština 

Član 14. 
 

Skupštinu sačinjavaju predstavnici članova Asocijacije, poznavaoci problematike iz okvira  
djelatnosti koje pokriva Asocijacija. 

Svaki član Asocijacije delegira po jednog predstavnika u Skupštinu. 
 
 

Član 15. 
 
Skupština se može sazvati kao redovna ili kao vanredna. 
Redovna skupština se održava najmanje jedanput godišnje, a vanredna po potrebi.  

Skupština ima sljedeće nadležnosti i djelokrug rada: 

• usvaja Pravilnik o organizaciji i radu Asocijacije 

• usvaja Poslovnik o radu Skupštine Asocijacije 

• usvaja Poslovnik o radu Odbora Asocijacije 

• bira predsjednika, dva potpredsjednika Skupštine i članove Odbora Asocijacije, 

• razmatra inicijative i donosi odluke o formiranju grupacija ili drugih pogodnih oblika 
organizovanja iz pojedinih djelatnosti, 

• donosi plan rada i usvaja izvještaj o radu Asocijacije, 

• raspravlja i donosi zaključke i preporuke o temama koje su od interesa za članove, 
 

Vanredna Skupština saziva se u slučaju vanrednih okolnosti, kada su u pitanju opšti        interesi i 

uslovi poslovanja. 

Član 16. 
 
Skupština bira predsjednika i dva potpredsjednika iz reda svojih članova. 

Predsjednik i potpredsjednici moraju biti birani tako da budu zastupljena sva tri  konstitutivna 
naroda BiH, sa izmjenjljivošću mandata na funkciji predsjednika svakih 16 mjeseci,         na način 
utvrđen Odlukom o izboru. 
Predsjednik i podpredsjednici Skupštine su, po svojoj funkciji predsjednik i potpredsjednici 
Odbora Asocijacije. 
 
 
Odbor Asocijacije 

Član 17. 
 

Odbor Asocijacije ima sljedeće nadležnosti: 
 

• priprema i predlaže Skupštini sve materijale koji su u njenoj nadležnosti, 

• utvrđuje prijedloge za imenovanja, 

• priprema i predlaže plan rada i izvještaj o radu Asocijacije, 

• priprema i predlaže nacrte dokumenata koji proizilaze iz zadataka Asocijacije i od 
interesa  su za njene članove, a koje razmatra Upravni odbor Komore, 

• predlaže predstavnike Asocijacije u radna i druga tijela Komore, mješovite državne 
delegacije i komisije, projektne i ekspertne grupe, 

• raspravlja i donosi zaključke i preporuke o temama koje proizilaze iz zadataka 
Asocijacije , a koje su od interesa za njene članove. 

 
Odbor Asocijacije ima 9 (devet) članova, uključujući predsjednika i dva potpredsjednika, uz 
jednakopravnu zastupljenost sva tri konstitutivna naroda u Bosni i Hercegovini.  
Mandat članova Odbora Asocijacije je 4 (četiri) godine. 

 

Član 18. 
 

Predsjednik i potpredsjednici Odbora Asocijacije istovremeno su predsjednik i potpredsjednici 
Asocijacije. 

 

 
Član 19. 

 
Odbor Asocijacije radi u sjednicama koje se održavaju po potrebi. 

Sjednicu zakazuje predsjednik Odbora Asocijacije, a u slučaju njegovog odsustva jedan     od 
potpredsjednika, uz njegovu prethodnu saglasnost. 
Članovi Odbora Asocijacije imaju pravo i dužnost prisustvovanja sjednicama Odbora         Asocijacije 
i učestvovanja u njegovom radu i odlučivanja. 
 

 
Član 20. 

 
Asocijacija može, shodno interesima članova i ovlaštenjima koja ima, a u cilju izvršavanja               obaveza 
i efikasnijeg rada, formirati grupacije, sekcije i sl. iz pojedinih djelatnosti. 

Član 21. 

 
Odluku o formiranju grupacije, sekcije i sl., donosi Skupština na prijedlog Odbora                 Asocijacije 
ili na prijedlog više zainteresovanih članova. 

 
 

Komisije i ekspertne grupe 
 

Član 22. 

 
Odbor Asocijacije može, prema potrebi, za rješavanje stručne, pravne, tehničke ili druge 
specifične problematike, obrazovati stalne ili privremene komisije i ekspertne grupe. 
Za formiranje komisija i ekspertnih grupa, Odbor Asocijacije donosi posebne odluke u kojima se 
određuje njihov sastav, djelokrug rada i imenuju predsjednici komisija, odnosno ekspertnih grupa. 

 
 

Član 23. 
 
Izvještaje o svom radu, mišljenja i prijedloge, komisije i ekspertne grupe podnose Odboru 
Asocijacije. 

U slučaju potrebe, komisije i ekspertne grupe međusobno sarađuju ili rade zajednički. 
 
 
 
Obavljanje stručnih poslova 

 
Član 24. 

 
Stručni, organizacioni, administrativno-tehnički, informacioni i drugi poslovi za članove, organe i 
tijela Asocijacije obavljaju se u Upravi stručnih poslova Komore. 

 
 
 

IX ODLUČIVANJE 

 
Član 25. 

 
Skupština može punovažno raditi i odlučivati ako njenoj sjednici prisustvuje najmanje jedanaest 
(11) članova i svoje odluke donosi dvotrećinskom većinom prisutnih. 
 

Odbor Asocijacije može punovažno raditi i odlučivati ako njegovoj sjednici prisustvuje       najmanje 
pet (5) članova i svoje odluke u pravilu donosi konsenzusom. 

. 
 

 
X FINANSIRANJE 

 
Član 26. 

Financijska sredstva potrebna za rad Asocijacije i njegovih organa i tijela, obezbjeđuju se            u 
okviru Financijskog plana Komore. 

XI PRELAZNE I ZAVRŠNE ODREDBE 

 
Član 27. 

 
Ovaj Pravilnik stupa na snagu danom usvajanja. 
 

Član 28. 

 
Izmjene i dopune ovog pravilnika vrše se na način utvrđen za njegovo donošenje. 
 
 
 
 
Broj: 03-03-3-1000-5/21 

Sarajevo, 01.10.2021. godine  

 
PREDSJEDNIK SKUPŠTINE IKT ASOCIJACIJE 

 

  s.r. Goran Lovrić 


